
Kirtirkrita Shri Ganesha Stuti

કીર્તિર્કૃતા   શ્રીગણેશસ્તુતિઃ

કીર્તિરુવાચ   ।
ત્વમેવ જગદાધારસ્ત્વમેવ સર્વકારણમ્॥ ૩૬॥
ત્વમેવ બ્રહ્મા વિષ્ણુશ્ચ બૃહદ્ભાનુસ્ત્વમેવ હિ ।
ચન્દ્રો યમો વૈશ્રવણો વરુણો વાયુરેવ ચ॥ ૩૭॥
ત્વમેવ સાગરા નદ્યો લતાકુસુમસંહતિઃ ।
સુખં દુખં તયોર્હેતુસ્ત્વં નાશસ્ત્વં વિમોચકઃ॥ ૩૮॥
ઇષ્ટવિઘ્નકરો નિત્યં મહાવિઘ્નકરો વિરાટ્ ।
ત્વમેવ પુત્રલક્ષ્મીદસ્ત્વમેવ સર્વકામધુક્ ॥ ૩૯॥
ત્વમેવ વિશ્વયોનિશ્ચ ત્વમેવ વિશ્વહારકઃ ।
ત્વમેવ પ્રકૃતિસ્ત્વં  વૈ પુરુષો નિર્ગુણો મહાન્॥ ૪૦॥
ત્વમેવ શશિરૂપેણ સર્વમાપ્યાયસે જગત્ ।
ત્વમેવ ભૂતભવ્યં ચભાવિભાવાત્મકઃ સ્વરાટ્ ॥ ૪૧॥
શરણ્યઃ સર્વભૂતાનાં શત્રૂણાં તાપનઃ પરઃ ।
કર્મકાણ્ડપરો યજ્વા જ્ઞાનકાણ્ડપરઃ શુચિઃ॥ ૪૨॥
સર્વવેત્તા સર્વવિધિઃ સર્વસાક્ષી ચ સર્વગઃ ।
સર્વવ્યાપી સર્વવિષ્ણુઃ સર્વસત્યમયઃ પ્રભુઃ॥ ૪૩॥
સર્વમાયામયઃ સર્વમન્ત્રતન્ત્રવિધાનવિત્॥ ૪૪॥
ઇતિ કીર્તિર્કૃતા   શ્રીગણેશસ્તુતિઃ સમ્પૂર્ણા॥
-॥ શ્રીગણેશપુરાણં ક્રીડા (ઉત્તર)ખણ્ડઃ । અધ્યાયઃ ૩૨ । ૨.૩૨ ૩૬-૪૪॥

